
                                                            ք.Երևան 

 Հարկադիր կատարումն ապահովող ծառայության Երևանի Մալաթիա-Սեբաստիա բաժնի Ավագ հարկադիր կատարող, արդարադատության ավագ լեյտենանտ Հ.Պետրոսյանս ուսումնասիրելով 13.12.2018թ վերսկսված թիվ 03641678 կատարողական վարույթի նյութերը՝ 
Պ Ա Ր Զ Ե Ց Ի

  Երևան քաղաքի ընդհանուր իրավասության դատարանի կողմից 11.12.2018թ. տրված թիվ ԵՄԴ/2738/02/17 կատարողական թերթի հիման վրա Ծառայության Երեւան քաղաքի Մալաթիա-Սեբաստիա բաժնում հարուցվել է թիվ 03641678 կատարողական վարույթը, համաձայն որի պետք է՝ Գագիկ Արտավազդի Կիրակոսյանից հօգուտ Վաղարշակ Գեորգիի Կոբալյանի բռնագանձել 13.000.000 ՀՀ դրամ եւ հաշվեգրվող տոկոսագումարներ: Նշված տոկոսագումարների հաշվարկով պարտապանի պարտավորությունը 18.06.2019թ. դրությամբ կազմում է 27.455.740 ՀՀ դրամ:

Կատարողական գործողությունների ընթացքում պարզվել է, որ վերը նշված պարտավորությունները ապահովված են պարտապանի անվամբ <<LEXUS RX 300>>  մակնիշի  11 PP 480 պետհամարանիշի ավտոմեքենայի եւ երրորդ անձի անվամբ հաշվառված Կոտայքի մարզ, Գետամեջ համայնք, 6-րդ փողոց թիվ 7/1 հասցեի անշարժ գույքի գրավի իրավունքներով:

Միաժամանակ պարզվել է, որ պարտապանը <<Հայաստանի զարգացման և Ներդրումների Կորպորացիա>> ՈւՎԿ ՓԲ ընկերության նկատմամբ ունի 13.546.269 ՀՀ դրամի պարտավորություններ, որոնք ապահովված են Գագիկ Կիրակոսյանին սեփականության իրավունքով պատկանող՝ ք. Երեւան, Ոսկանյան փողոց թիվ 99 տան (գրավադրման ժամանակ գնահատման արժեքը՝ 25.600.000 ՀՀ դրամ) եւ <<Արջերմեկ>> ՍՊ ընկերության 50 տոկոս փայաբաժնի (գրավադրման ժամանակ գնահատման արժեքը՝ 23.883.000 ՀՀ դրամ) գրավի իրավունքներով:  

Հայտնաբերվել է նաեւ պարտապանի անվամբ գրանցված <<ՕՆԻՔՍ>> ՓԲԸ կողմից թողարկած 40 հատ 1000 ՀՀ դրամ անվանական արժեքով բաժնետոմսեր եւ <<ՕՆԻՔՍ-ԳԸ>> ՓԲԸ կողմից թողարկած 1752 հատ 5000 դրամ անվանական արժեքով բաժնետոմսեր:
Կատարողական գործողությունների ընթացքում գրավի առարկա հանդիսացող Կոտայքի մարզ, Գետամեջ համայնք, 6-րդ փողոց թիվ 7/1 հասցեի անշարժ գույքը 27.05.2019թ-ին 2.025.000 ՀՀ դրամ մեկնարկային գնով ներկայացվել է հարկադիր էլեկտրոնային աճուրդի։
Նույն պարտավորությունների համար գրավադրված <<LEXUS RX 300>>  մակնիշի  11 PP 480 պետհամարանիշի ավտոմեքենան հարկադիր էլեկտրոնային աճուրդով 10.06.2019թ. 2.054.750 ՀՀ դրամ գումարով վաճառվել է։

Գրավի առարկա հանդիսացող Կոտայքի մարզ, Գետամեջ համայնք, 6-րդ փողոց թիվ 7/1 հասցեի անշարժ գույքը 11.06.2019թ. 1.822.500 ՀՀ դրամ մեկնարկային գնով ներկայացվել է երկրորդ հերթական հարկադիր էլեկտրոնային աճուրդի:

           Նշված կատարողական վարույթի շրջանակներում գրավի առարկա հանդիսացող ավտոմեքենայի իրացումից եւ անշարժ գույքի գնի նվազումից հետո պարտապանի պարտավորությունը օրենքով սահմանված նվազագույն աշխատավարձի հազարապատիկի եւ ավելի չափով գերազանցում է իր գույքին:

Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով.

Ո Ր Ո Շ Ե Ց Ի

Կասեցնել 13.12.2018թ վերսկսված թիվ 03641678 կատարողական վարույթը 60-օրյա ժամկետով.

 Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

Որոշման պատճենն ուղարկել կողմերին.

Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
ԱՎԱԳ ՀԱՐԿԱԴԻՐ ԿԱՏԱՐՈՂ`                                                                            Հ. ՊԵՏՐՈՍՅԱՆ
